
   తనమేనిచాయచిత్తంబున భ్రమించి

               వలసిన బహుమానములను జెంది

   కేడంబుఁ దెరచోటు వీడి ముందర నిల్పి

               క్రమముగా నటనవైఖరినిఁ జూపి

   చెంతకు రమ్మని చింగున వెనుదీసి

               వేగమే కంఠంబుఁ గౌఁగిలించి

   సురతలీలనుఁ గనుపించి సుఖము నించు

   నాటవిరిబోణి యనఁగ నీదగుకృపాణి

   గోటివంశసనాథ! సంగుప్తబోధ!

   విజయరఘునాథ! జయభార్గవీసనాథ!



ఈప్రభువుపై సీతారామయ్య యనుకవి వ్రాసిన పద్యములు.



సీ. వలిమలల్లుండును వానికుమారుండు

               సరివత్తు రవనిలో శౌర్యమందు

   వనధియల్లుండును వానికుమారుండు

               రూ పొప్పుదురు ధాత్రి రూపమందు

   పాండేంద్రునల్లుండు వానికుమారుండు

               జంటౌదురిలలోన వింటియందు

   వనజాక్షునల్లుండు వానికుమారుండు

               నీడౌదురుర్విలో నీవియందు

   గాన నినుఁ గొల్చి విఖ్యాతిఁ గాంచినట్టి

   అల్లుడి కుమాళ్ళ కవనిలో ననుదినంబు

   భళిర తిరుమలతొండమాన్ ప్రభుకుమార!

   విజయరఘునాథ! తొండమాన్ విభువజీర.

		 ఈ పేజీలో చివరి మార్పు 21 జనవరి 2021న 06:22కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

